
કાલીકવચમ્ ૩

શ્રી જગન્મઙ્ગલકવચમ્  અથવા શ્યામાકવચમ્
ભૈરવ્યુવાચ -

કાલીપૂજા શ્રુતા નાથ ભાવાશ્ચ વિવિધાઃ પ્રભો ॥
ઇદાનીં  શ્રોતુમિચ્છામિ કવચં પૂર્વસૂચિતમ્ ॥ ૧॥
ત્વમેવ સ્રષ્ટા પાતા ચ સંહર્તા ચ ત્વમેવ હિ ।
ત્વમેવ શરણન્નાથ ત્રાહિમાં દુઃખસઙ્કટાત્ ॥ ૨॥
ભૈરવ ઉવાચ
રહસ્યં શ‍ૃણુ વક્ષ્યામિ ભૈરવિ પ્રાણવલ્લભે ।
શ્રીજગન્મઙ્ગલન્નામ  કવચં મન્ત્રવિગ્રહમ્ ॥ ૩॥
પઠિત્વા ધારયિત્વા ચ ત્રૈલોક્યં મોહયેત્ક્ષણાત્ ।
નારાયણોઽપિ યદ્ધૃત્વા નારી ભૂત્વા મહેશ્વરમ્ ॥ ૪॥
યોગિનઙ્ક્ષોભમનયદ્યદ્ધૃત્વા ચ રઘૂત્તમઃ ।
વરતૃપ્તો જઘાનૈવ રાવણાદિનિશાચરાન્ ॥ ૫॥
યસ્ય પ્રસાદાદીશોઽહં ત્રૈલોક્યવિજયી વિભુઃ ।
ધનાધિપઃ કુબેરોઽપિ સુરેશોઽભૂચ્છચીપતિઃ ॥ ૬॥
એવં હિ સકલા દેવાસ્સર્વસિદ્ધીશ્વરાઃ પ્રિયે ।
શ્રીજગન્મઙ્ગલસ્યાસ્ય  કવચસ્ય ઋષિઃ શિવઃ ॥ ૭॥
છન્દોઽનુષ્ટુપ્દેવતા  ચ કાલિકા દક્ષિણેરિતા ।
જગતાં મોહને દુષ્ટવિજયે ભુક્તિમુક્તિષુ ॥ ૮॥
યોષિદાકર્ષણે ચૈવ વિનિયોગઃ પ્રકીર્તિતઃ   ।
શિરો મે કાલિકા પાતુ ક્રીઙ્કારૈકાક્ષરી પરા ॥ ૯॥
ક્રીઙ્ક્રીઙ્ક્રીં    મે લલાટઞ્ચ કાલિકા ખડ્ગધારિણી ।

કાલીકવચમ્ ૩

હૂં  હૂં  પાતુ નેત્રયુગં હ્રીં   હ્રીં   પાતુ શ્રુતી મમ ॥ ૧૦॥
દક્ષિણે કાલિકા પાતુ ઘ્રાણયુગ્મં મહેશ્વરી ।
ક્રીઙ્ક્રીઙ્ક્રીં    રસનામ્પાતુ હૂં  હૂં  પાતુ કપોલકમ્ ॥ ૧૧॥
વદનં સકલમ્પાતુ હ્રીઁ   હ્રીઁ   સ્વાહાસ્વરૂપિણી ।
દ્વાવિંશત્યક્ષરી   સ્કન્ધૌ મહાવિદ્યા સુખપ્રદા ॥ ૧૨॥
ખડ્ગમુણ્ડધરા કાલી સર્વાઙ્ગમભિતોઽવતુ  ।
ક્રીંહ્રૂઁહ્રીઁ    ત્ર્યક્ષરી પાતુ ચામુણ્ડા હૃદયં મમ ॥ ૧૩॥
ઐંહૂઁઓંઐં  સ્તનદ્વન્દ્વં હ્રીમ્ફટ્સ્વાહા  કકુત્સ્થલમ્ ।
અષ્ટાક્ષરી મહાવિદ્યા ભુજૌ પાતુ સકર્તૃકા ॥ ૧૪॥
ક્રીઙ્ક્રીંહૂંહૂંહ્રીંહ્રીઙ્કારી        પાતુ ષડક્ષરી મમ ।
ક્રીં નાભિં  મધ્યદેશઞ્ચ દક્ષિણે કાલિકાઽવતુ ॥ ૧૫॥
ક્રીંસ્વાહા પાતુ પૃષ્ઠઞ્ચ કાલિકા સા દશાક્ષરી ।
ક્રીં મે ગુહ્યં સદા પાતુ કાલિકાયૈ નમસ્તતઃ ॥ ૧૬॥
સપ્તાક્ષરી મહાવિદ્યા સર્વતન્ત્રેષુ ગોપિતા ।
હ્રીંહ્રીં     દક્ષિણે કાલિકે હૂંહૂં   પાતુ કટિદ્વયમ્ ॥ ૧૭॥
કાલી દશાક્ષરી વિદ્યા સ્વાહા મામૂરુયુગ્મકમ્ ।
ૐ ક્રીઙ્ક્રીં   મે સ્વાહા પાતુ કાલિકા જાનુની સદા ॥ ૧૮॥
કાલીહૃન્નામવિદ્યેયઞ્ચતુર્વર્ગફલપ્રદા ।
ક્રીંહ્રીંહ્રીં     પાતુ સા ગુલ્ફન્દક્ષિણે કાલિકાઽવતુ ॥ ૧૯॥
ક્રીંહ્રૂંહ્રીં    સ્વાહા પદમ્પાતુ ચતુર્દ્દશાક્ષરી મમ ।
ખડ્ગમુણ્ડધરા કાલી વરદાભયધારિણી ॥ ૨૦॥
વિદ્યાભિસ્સકલાભિઃ સા સર્વાઙ્ગમભિતોઽવતુ  ।
કાલી કપાલિની કુલ્લા કુરુકુલ્લા વિરોધિની ॥ ૨૧॥
વિપ્રચિત્તા તથોગ્રોગ્રપ્રભા દીપ્તા ઘનત્વિષા ।
નીલા ઘના વલાકા ચ માત્રા મુદ્રા મિતા ચ મામ્ ॥ ૨૨॥
એતાસ્સર્વાઃ ખડ્ગધરા મુણ્ડમાલાવિભૂષણાઃ ।
રક્ષન્તુ દિગ્વિદિક્ષુ માં બ્રાહ્મી નારાયણી તથા ॥ ૨૩॥

માહેશ્વરી ચ ચામુણ્ડા કૌમારી ચાપરાજિતા ।
વારાહી નારસિમ્હી ચ સર્વાશ્ચામિતભૂષણાઃ ॥ ૨૪॥
રક્ષન્તુ સ્વાયુધૈર્દિક્ષુ   વિદિક્ષુ માં યથા તથા ।
ઇતિ તે કથિતં દિવ્યં કવચં પરમાદ્ભુતમ્ ॥ ૨૫॥
શ્રીજગન્મઙ્ગલન્નામ  મહાવિદ્યૌઘવિગ્રહમ્ ।
ત્રૈલોક્યાકર્ષણં બ્રહ્મન્કવચં મન્મુખોદિતમ્ ॥ ૨૬॥
ગુરુપૂજાઁ વિધાયાથ વિધિવત્પ્રપઠેત્તતઃ ।
કવચન્ત્રિસ્સકૃદ્વાપિ યાવજ્જીવઞ્ચ વા પુનઃ ॥ ૨૭॥
એતચ્છતાર્દ્ધમાવૃત્ય ત્રૈલોક્યવિજયી ભવેત્ ।
ત્રૈલોક્યઙ્ક્ષોભયત્યેવ કવચસ્ય પ્રસાદતઃ ॥ ૨૮॥
મહાકવિર્ભવેન્માસં સર્વસિદ્ધીશ્વરો ભવેત્ ।
પુષ્પાઞ્જલીન્કાલિકાયૈ મૂલેનૈવાર્પયેત્ સકૃત્ ॥ ૨૯॥
શતવર્ષસહસ્રાણાં પૂજાયાઃ ફલમાપ્નુયાત્ ।
ભૂર્જે વિલિખિતઞ્ચૈતત્ સ્વર્ણસ્થન્ધારયેદ્યદિ ॥ ૩૦॥
વિશાખાયાં દક્ષબાહૌ કણ્ઠે વા ધારયેદ્યદિ ।
ત્રૈલોક્યં મોહયેત્ ક્રોધાત્ત્રૈલોક્યઞ્ચૂર્ણયેત્ક્ષણાત્ ॥ ૩૧॥
પુત્રવાન્ધનવાઞ્શ્રીમાન્નાનાવિદ્યાનિધિર્ભવેત્ ।
બ્રહ્માસ્ત્રાદીનિ શસ્ત્રાણિ તદ્ગાત્રસ્પર્શનાત્તતઃ ॥ ૩૨॥
નાશમાયાતિ યા નારી વન્ધ્યા વા મૃતપુત્રિની ।
બહ્વપત્યા જીવતોકા ભવત્યેવ ન સંશયઃ ॥ ૩૩॥
ન દેયમ્પરશિષ્યેભ્યો હ્યભક્તેભ્યો વિશેષતઃ ।
શિષ્યેભ્યો ભક્તિયુક્તેભ્યો હ્યન્યથા મૃત્યુમાપ્નુયાત્ ॥ ૩૪॥
સ્પર્દ્ધામુદ્ધૂય કમલા વાગ્દેવી મન્દિરે સુખે ।
પૌત્રાન્તં સ્થૈર્યમાસ્થાય નિવસત્યેવ નિશ્ચિતમ્ ॥ ૩૫॥
ઇદં કવચમજ્ઞાત્વા યો ભજેદ્(કાલિ)ઘોરદક્ષિણામ્ ॥
શતલક્ષમ્પ્રજપ્ત્વાપિ તસ્ય વિદ્યા ન સિદ્‍ધ્યતિ ॥
સહસ્રઘાતમાપ્નોતિ સોઽચિરાન્મૃત્યુમાપ્નુયાત્ ॥ ૩૬॥

ઇતિ કાલીકવચં અથવા જગન્મઙ્ગલકવચમ્  અથવા શ્યામાકવચં સમ્પૂર્ણમ્ ।
Proofread by lalitha parameswari parameswari.lalitha at gmail.com

